
 

 

 
 

Pou Piblikasyon Imedya: 21/12/2018  GOUVÈNÈ ANDREW M. CUOMO 
 
 

GOUVÈNÈ CUOMO ANONSE 4.2 MILYON DOLA POU ANTRETYEN AK 
PREPARASYON SANTYE MOTONÈJ TOUPATOU ATRAVÈ ETA NEW YORK LA YO  

  
Yo Pwograme Wikenn Motonèj Gratis la pou 25-27 Janvye  

  
Yo Anile Egzijans Imatrikilasyon an pou Motonejis ki pa Soti nan Eta a yo  

  
  

Jodi a, Gouvènè Andrew M. Cuomo te anonse 4.2 milyon dola pou antretyen ak 
preparasyon santye motonèj toupatou atravè Eta New York la yo epi li te deziyen 
wikenn 25-27 Janvye a kòm wikenn pou tout motonejis Kanadyen ak sila ki pa soti nan 
eta a yo vin monte motonèj gratis. Pandan wikenn pwomosyonèl sa a, y ap soulve 
egzijans imatrikilasyon ki gen nan New York la pou antouzyas motonèj ki imatrikile ak 
asire komsadwa ki pa soti nan eta a yo epi ki swete eksplore 16,737 kikomèt santye 
motonèj New York la.  
  
“New York gen yon bote natirèl enkonparab pandan toulekat sezon li yo epi li ofri yon 
gran sistèm santye rekreyatif pou motonejis yo ka jwi peyizaj ivènal mayifik nou an”, 
Gouvènè Cuomo te deklare. “Lè nou ofri finansman pou kenbe santye nou yo an bon 
kondisyon epi ankouraje plis touris vizite eta nou an pou wikenn motonèj gratis la, nou 
ap ede devlope ekonomi touristik rejyon nò eta a epi antretni santye anplennè nou yo 
pou anpil jenerasyon k ap vini ankò.”  
  
Eta New York la ap ofri 4.2 milyon dola pou antretyen santye motonèj pou kominote 
lokal nan New York yo pandan sezon ivè sa a, ki se yon ogmantasyon 5 pousan an 
konparezon ak ane pase. Sibvansyon santye yo sipòte 16,737 kilomèt santye yo 
deziyen pou motonejis yo jwi an tout sekirite toupatou atravè eta a. Se frè imatrikilasyon 
moto nèj Depatman Veyikil Motorize Eta (Department of Motor Vehicles, DMV) kolekte 
yo ki finanse pwogram sivansyon lokal yo epi yo fè depo frè sa yo nan Fon Devlopman 
ak Antretyen Santye Motonèj la (Snowmobile Trail Development and Maintenance 
Fund). Gouvènman konte ak minisipal yo ap distribiye sibvansyon an yo bay apeprè 
230 klèb motonèj toupatou atravè eta a, epi yo pral responsab pou yo prepare ak 
antretni santye yo.  
  
Men repatisyon prim sibvansyon yo selon konte a:  
  

Rejyon Kapital    

Albany  $12,984  

Greene  $3,312  

Rensselaer  $40,452  

Saratoga  $56,784  

Schenectady  $6,684  

Warren  $69,240  



 

 

Washington  $110,520  

Total:  $299,976  
  
New York Santral    

Cortland  $96,252  

Madison  $148,860  

Onondaga  $93,240  

Oswego  $229,464  

Cayuga  $107,196  

Total:  $675,012  
  
Finger Lakes    

Genesee  $72,576  

Livingston  $18,144  

Monroe  $37,584  

Ontario  $31,032  

Orleans  $42,336  

Seneca  $7,896  

Wayne  $64,512  

Wyoming  $146,376  

Total:  $420,456  
  
Rejyon Mid-Hudson    

Delaware  $103,200  

Total:  $103,200  
  
Mohawk Valley    

Fulton  $61,932  

Herkimer  $191,592  

Montgomery  $65,052  

Oneida  $281,376  

Otsego  $121,668  

Schoharie  $66,696  

Total:  $788,316  
  
North Country    

Clinton  $102,060  

Essex  $50,232  

Franklin  $81,864  

Hamilton  $175,536  

Jefferson  $69,612  

Lewis  $283,920  

St. Lawrence  $192,816  

Total:  $956,040  
  
Southern Tier    

Broome  $38,976  

Chenango  $105,852  



 

 

Schuyler  $24,588  

Steuben  $42,084  

Tioga  $52,512  

Tompkins  $32,352  

Total:  $296,364  
  
Rejyon Lwès New 
York    

Allegany  $111,348  

Cattaraugus  $153,204  

Chautauqua  $229,176  

Erie  $186,096  

Niagara  $21,840  

Total:  $701,664  

    
  
Komisyonè Depatman Konsèvasyon Anviwònmantal a (Department of 
Environmental Conservation, DEC), Basil Seggos, te deklare, “Santye imakile New 
York la yo ofri rezidan ak vizitè yo k ap monte motonèj yo yon eksperyans aktivite 
motonèj eksepsyonèl. Pandan y ap monte motonèj toupatou atravè eta a, motonejis yo 
ka jwi eksperyans yon gran varyete santye. Envestisman Gouvènè Cuomo ap fè nan 
santye motonèj New York la yo pral non sèlman benefik pou sila k ap itilize santye a yo, 
men sa ap ede ekonomi lokal avwazinan yo, sa k ap mennen plis vizitè vin nan zòn sa 
yo tou. Wikenn motonèj gratis ki pwograme a se yon gran opòtinite pou tout moun vin 
vizite santye mayifik sa yo epi jwi kèk nan bote natirèl ki gen nan New York la yo”.  
  
Rose Harvey, ki se Komisè Biwo Pak, Rekreyasyon ak Prezèvasyon Istorik (Office 
of Parks, Recreation and Historic Preservation), te deklare, “Avèk lidèchip Gouvènè 
Cuomo, Eta New York ap ofri plis rezon deplizanpli pou antouzyas anplennè sezon ivè 
yo vin vizite Empire State la. Sibvansyon sa yo pral ede sistèm santye nou yo rete san 
danje epi byen antretni pou rezidan ak vizitè ki vle fè New York vin yon destinasyon 
ivènal pou yo”.  
  
Prezidan, Direktè Egzekitif Jeneral ak Komisè Empire State Development lan, 
Howard Zemsky, te deklare, “Lè n ap fè plan pou nou vwayaje vin nan Eta New York 
la pou n vizite santye motonèj san parèy nou yo, mwen ap ankouraje tout moun pou yo 
maksimize sejou yo pou yo jwi enstalasyon lokal nou yo epi jwi eksperyans kèk nan 
atraksyon ki gen kalib mondyal nou yo pandan y ap goute manje ak bwason atizanal 
inik nou gen pou ofri yo”.  
  
Terri Egan, kise Komisè Egzekitif Adjwen Depatman Veyikil Motorize a, te deklare, 
“Eta New York pa sèlman gen kèk nan santye motonèj ki pi panoramik ak eksepsyonèl 
ki genyen, nan Depatman Veyikil Motorize a (Department of Motor Vehicle, DMV), nou 
te rann pwosesis imatrikilasyon an rapid ak senp pou antouzyas ki nan eta a yo ansanm 
ak sila ki pa soti nan eta a yo. Avèk jis kèk klik sou entènèt, motonejis yo pral prè pou 
yo itilize santye yo. Kèlkeswa si w ap fè lij, oswa si w ap pran avantaj de pil aktivite 
ivènal New York gen pou ofri yo, nou ap ankouraje tout moun pou yo vin jwi sezon an 
nan fason responsab”.  
  



 

 

Dominic Jacangelo, ki se Direktè Egzekitif Asosiyasyon Motonèj Eta New York la 
(New York State Snowmobile Association), te di, “Mèsi anpil a Gouvènè a paske l ap 
pwomouvwa aktivite motonèj kòm yon eleman nan ekonomi touris sezon ivè a. Sila ki 
vin monte veyikil sou santye New York la yo pral apresye divèsite opòtinite pou monte 
veyikil nou genyen nan eta a. Sila ki vini yon sèl fwa yo ap kontinye retounen chak kou 
pou yo kontribiye nan ekonomi lokal la. Sonje pou antre nan yon klèb kote ou ka monte 
veyikil yo oswa fè volontarya lè w kapab”!  
  
Kondisyon santye yo varye depandaman de kantite nèj ki tonbe ak lòt faktè ankò. 
Tchetke sitwèb klèb motonèj ki nan zòn ou yo pou w ka jwenn enfòmasyon sou 
kondisyon santye yo, ki gen ladan estati preparasyon yo. Sitwèb Asosyasyon Motonèj 
Eta New York la gen enfòmasyon sou aktivite motonèj ak klèb motonèj yo. Kat 
jewografik rezo santye motonèj eta a disponib sou sitwèb Pak Eta New York la isit la.  
  
DMV ap raple motonejis New York la yo ke yo dwe renouvle imatrikilasyon motonèj yo 
chak ane. DMV pèmèt motonejis yo renouvle imatrikilasyon yo sou entènèt sou sitwèb 
DMV a, pa lapòs oswa an pèsòn nan yon biwo DMV. Imatrikilasyon motonèj la koute 
100 dola, men li diminye a 45 dola si moun ki konn monte moto nèj lan se yon manm 
club moto nèj lokal la. Moun ki vle patisipe nan wikenn aktivite motonèj gratis la dwe 
opere yon motonèj ki gen imatrikilasyon valid nan eta/Pwovens Kanadyen kote yo abite 
a epi yo dwe gen asirans ki aplikab konfòmeman a lwa eta/provens kote yo abite a. 
Moun ki pa Nouyòkè yo ki swete itilize yon motonèj nan Eta New York avan oswa apre 
wikenn pwopmosyonèl sa a ka itilize sèvis Imatrikilasyon Motonèj Eta New York pou 
Moun ki Soti Andeyò Eta a yo pou yo jwenn yon imatrikilasyon pou 15 jou epi opere 
motonèj yo isit la imedyatman. DMV pral voye yon imatrikilasyon pèmanan pa lapòs ba 
yo.  
  
Vwayaj ivènal yo kontinye sipòte kwasans ekonomik toupatou atravè eta a, sa ki te 
jenere 13.5 milya dola nan depans dirèk vizitè yo te fè ane pase. W’ap jwenn plis 
enfòmasyon sou touris ivènal nan Eta New York ki disponib nan 
www.iloveny.com/winter ak sou aplikasyon mobil gratis I LOVE NEW YORK, ki disponib 
pou telechaje sou iTunes ak nan magazen aplikasyon Google Play yo oswa nan 
www.iloveny.com/mobile.  
  
Kominote motonèj eta a gen yon enpak ekonomik sezonye 868 milyon dola, daprè yon 
etid Inivèsite Eta nan Potsdam lan (State University at Potsdam) te fè an 2011. Eta New 
York la sipòte aktivite motonèj yo avèk yon sistèm santye Motonèj ki pase Toupatou 
Atravè Eta a ki travèse 45 konte, ki gen plis pase 200 klèb k ap antretni l, epi ki resevwa 
finansman nan men 51 esponsò minisipal. Pou w jwenn plis enfòmasyon sou aktivite 
motonèj yo, vizite parks.ny.gov. Vizite sitwèb DEC a isit la pou w jwenn plis enfòmasyon 
sou aktivite motonèj sou tè eta a yo.  

